Rikors Mahluf Nru. 270/2015

QORTI CIVILI

PRIM’ AWLA
ONOR. IMHALLEF

LAWRENCE MINTOFF
Seduta tat-23 ta’ Ottubru, 2015
Rikors Mahluf Numru: 270/15LM
Bernard Abela [K.I. Nru. 448563(M)] u
Michael Vella [K.I. Nru. 0011386(M)]
vs.

Avv. Justin Zahra ghan-nom tad-Direttorat tal-Agrikoltura

II-Qorti,

Rat ir-Rikors Mahluf imressaq fit-23 ta’ Marzu, 2015 mill-atturi Bernard Abela
u Michael Vella li kkonfermaw bil-gurament u ghar-ragunijiet imfissra talbu li

din il-Qorti:

1.

Illi I-istanti u I-konvenut mharrek (recte) kienu ghamlu kuntratt (recte)
li skont klawsola (1) Michael Vella huwa intitolat ghal ghajnuna taht
id-Dairy restructuring Aid-Animal Housing Scheme 2002-2008 i
tammonta ghal disgha u tletin elf u tlieta u erbghin euro (€39,043.00)
(vide DOK MV12), filwaqt li Bernard Abela skont klawsola (1) ir-rahhal
huwa intitolat ghal ghajnuna taht id-Dairy restructuring Aid-Animal
Housing Scheme 2002-2008 li tammonta ghal ghoxrin elf tmien mija u
erbgha euro (€20,804.00)(vide DOK BA2 anness);

Illi Bernard Abela kien ghamel dikjarazzjoni ufficjali (vide DOK BA2
anness) illi ma kienx gieghed jagbel mal-figura tal-ghajnuna hekk kif
kalkolata mid-Direttorat u ndikata fi klawsola wiehed (1) ta’ dan il-
kuntratt u b’hekk avia formalment lid-Direttorat billi -ammont kellu
jirdoppja u ghalhekk Bernard Abela huwa intitolat ghal wiehed u
erbghin elf, sitt mija u tmien euro (€41,608). Illi ghalhekk id-dokument
bir-referenza tad-Dipartiment tal-Agrikoltura Agric 63/2008/226, bi
precizjoni item 3 kellu jigi korrett, fil-fatt -ammont dovut gieghed
indikat fil-Bill of Quantities u mhux kellu jerga’ jigi diviz fi tnejn;

Illi dawn il-kuntratti saru versu I-ammont ta’ tmenin elf, sitt mija u
tmienja u wiehed u hamsin euro (€80,651.00c), minn liema cifra I-Avv.
Justin Zahra ghan-nom tad-Direttorat mharrek ma awtorizzax I-hlas,
liema ammont kien gie mifthiem fuq Il-istess kuntratti li jithallas fi
Zmien tlett (3) snin mid-data tal-8 ta’ Marzu, 2013;

Ili I-istanti ircievew ittra datata 28 ta’ Novembru, 2014 (vide DOK BA1
u MV1 anness), li skont il-Bord tar-Revizjoni li matul 1-2014 wettaq
numru ta’ verifiki dwar I-ammont eligibbli skont il-klawsoli 3 u 6 tal-
kuntratt, l-istanti ma gewx megqjusa eligibbli ghall-ebda raguni valida

fil-ligi;

10.

11.

Illi ghalkemm Z-zmien stipulat fil-kuntratti, cioé t-tlett (3) snin ghall-
hlas tal-ammont, ghadu ma skadix u ghalkemm [-istanti avvicinaw
diversi drabi lid-Direttorat mharrek sabiex jigi effettwat tali hlas, dan
baga’ inadempjenti;

Illi I-istanti interpellaw formalment lid-Direttorat |i debitament
rapprezentat mid-Direttur Avv. Justin Zahra mharrek b’att gudizzjarju
datat 24 ta’ Frar, 2015 u l-istess gie debitament notifikat fis-27 ta’
Frar, 2015 (vide DOK BA5 u DOK MV13 anness);

Illi nonostanti tali interpellazzjoni gudizzjarja u n-notifika taghha, d-
Direttorat mharrek baqga’ qatt ma resaq biex jeffettwa pagament, la
in parte u anqas in toto;

lli ghalhekk llum il-gurnata, I-ammont li hu dovut u spettanti lill-
istanti in virtu tal-imsemmija stipulazzjonijiet kuntrattwali jammonta
ghal €80,651.00c, bl-imghax bit-tmienja fil-mija (8%) fuq tali cifra
dekorribbli mit-8 ta’ Marzu, 2013;

Illi I-indikat ammont jikkostitwixxi dejn li d-Direttorat mharrek ghandu
fil-konfront tal-istanti u tali dejn hu wiehed cert, likwidu u dovut;

Illi, sa fejn jafu l-istanti Michael Vella u Bernard Abela, id-Direttorat
mharrek ma ghandux eccezzjonijiet x’jissolleva u x’jaghti kontra t-
talba odjerna;

Illi ghalhekk I-istanti kellhom jressqu il-prezenti proceduri sabiex jezigu
u jottjenu I-pagament tal-ammont bilancjali, oltre imghax u spejjez,
hawn fugq indikat fil-paragrafu 8.

Rat ir-Risposta Mahlufa tal-konvenut Avukat Justin Zahra ghan-nom tad-

Direttorat tal-Agrikoltura li giet ipprezentata fil-21 ta’ April, 2015:

1.

Illi in linea preliminari I-azzjoni istitwita mill-atturi hija improponibbli u

dan peress illi hija bbazata fuq relazzjoni kuntrattwali liema kuntratt
ma kienx komuni bejn |-attur Bernard Abela u I-attur Michael Vella, bil-
konsegwenza illi kull attur irid jipprocedi b’azzjoni separata abbazi tal-
kuntratt tieghu;

Illi in_linea preliminari wkoll fir-rigward tal-attur Michael Vella I-

esponent jecepixxi illi I-ftehim permezz ta’ skrittura - datata 7 ta’ Marzu
2013 - mertu tal-kaz odjern ma kienx ma’ Michael Vella biss izda kien
ukoll ma’ Saviour Vella [K.l. Numru 416188 (M)] u ghalhekk kwalunkwe
ammont allegatament pretiz mhuwiex biss tal-attur Michael Vella izda
huwa wkoll ta’ Saviour Vella. Ghaldagstant kwalukwe kawza istitwita
minn Michael Vella f'dan ir-rigward ghandu jigi kjamat fiha Saviour
Vella.

Illi fil-mertu l-esponent jecepixxi illi t-talbiet attrici huma ghal kollox
infondati fil-fatt u fid-dritt;

Illi I-esponent mhuwiex obbligat illi jhallas I-ammonti pretizi mill-atturi
u dan peress illi I-hlas indikat fil-ftehim - liema ftehim sar permezz ta’
skritturi separati bejn I-atturi u l-esponenti (annessi u mmarkati bhala
Dok DA 1 u Dok DA 2) - kien suggett ghal diversi termini u
kundizzjonijiet, liema termini u kundizzjonijiet effettivament sehhew bil-
konsegwenza li I-ebda wiehed mill-atturi ma huwa intitolat ghal tali
ghotja, u dan kif ser jigi spjegat matul it-trattazzjoni ta’ din il-kawza;

5.

Illi a kuntrarju ghal dak allegat mill-atturi kienu I-atturi li ma agixxewx
in bona fede meta dahlu ghal ftehim stante li huma zammew mistur il-
fatt li huma kienu bbenefikaw taht mizura ohra liema beneficcju
jeskludi li I-istess persuna terga’ tibbenefika taht il-kuntratt mertu tal-
kawza odjerna. llli wiehed mill-principji kardinali tal-ligi tal-kuntratti
huwa illi I-partijiet li jersqu fuq kuntratt ikunu in bona fede; haga li I-
atturi ma kellhomx;

Illi I-ebda agir tal-esponent ma rreka xi danni lill-atturi u dan peress illi
l-iskema kienet tinvolvi r-rizarciment ta’ spejjez u ta’ nfiq li diga jkun
sar. L-atturi bl-ebda mod ma batew xi danni u dan peress li t-tinda li
bnew xorta wahda kienet ser tinbena (recte) mill-atturi;

Illi minghajr pregudizzju ghas-suespost |-ebda interessi fug I-ammont
pretiz ma huma dovuti lill-atturi u dan ghaliex:

a. L-ammont pretiz certament mhuwiex dovut; u

b. Fi kwalunkwe kaz ghadu ma ghaddiex it-terminu illi fihom kienu
ser jithallsu I-fondi kieku ma sehhewx il-kundizzjonijiet hawn fuq
imsemmija li bihom [-atturi kellhom jigu eskluzi milli jibbenefikaw
mill-iskema.

8. Salv eccezzjonijiet ulterjuri jekk ikun il-kaz.

Bl-ispejjez kollha kontra I-atturi.

Rat |-atti kollha tal-kawza.

Rat il-verbal tas-seduta tal-4 ta’ Mejju, 2015 fejn il-kawza thalliet ghall-provi u

ghat-trattazzjoni dwar l-ewwel eccezzjoni tal-konvenut.

Rat il-verbal tas-seduta tad-9 ta’ Gunju, 2015 fejn |-Avukat Abigail Caruana
ghall-konvenut irtirat it-tieni ec¢¢ezzjoni preliminari tal-konvenut u zammet

ferm l-ewwel eccezzjoni preliminari tal-konvenut.

Semghet lill-avukati difensuri tal-partijiet jittrattaw l|-ewwel eccezzjoni

preliminari tal-konvenut.

Rat il-verbal tas-seduta tad-9 ta’ Gunju, 2015 fejn il-kawza thalliet ghas-seduta

tal-lum ghas-sentenza dwar |-ewwel eccezzjoni preliminari tal-konvenut.

Ikkunsidrat:

lI-konvenut f'din il-kawza qieghed jeccepixxi preliminarjament illi l-azzjoni
istitwita mill-atturi mhijiex proponibbli u dan peress |i ghad li I-azzjoni hija
bbazata fuq relazzjoni kuntrattwali, madankollu il-kuntratti invokati b’din I-
azzjoni huma kuntratti separati u mhux komuni ghall-attur Bernard Abela u |-
attur Michael Vella. ll-konvenut isostni illi kull attur kellu ghalhekk jipprocedi

b’azzjoni separata, kull wiehed abbazi tal-kuntratt tieghu.

Mill-atti jirrizulta |li mal-atturi |-konvenut dahal f'’zewg kuntratti separati u
mhux wiehed, ghad li gie esebit kuntratt wiehed biss flimkien mar-Rikors
Mahluf, dak ma’ Bernard sive Benny Abela (a fol. 24 sa 26 tal-process). l1z-zewg
kuntratti separati inkwistjoni gew esebiti mill-konvenut flimkien mar-Risposta
Mahlufa tieghu, dak ma’ Bernard sive Benny Abela li hu datat 8 ta’ Marzu,
2013 (li jinsab esebit a fol. 41 - 46 tal-process), u dak ma’ Michael Vella li hu
datat 7 ta’ Marzu, 2013 (li jinsab esebit a fol. 47 - 50 tal-process).

Mill-atti jirrizulta wkoll li ghad li l-atturi Michael Vella u Bernard sive Benny
Abela joperaw fl-istess settur ta’ negozju, dak tal-biedja, in-negozju rispettiv
taghhom bl-ebda mod m’hu konness jew relatat direttament jew
indirettament. Fil-fatt [-attur Michael Vella jopera I-farm bl-isem ‘Vella Farm’,
Off Triq tal-Balal, Ta’ Sgaq tal-Mejda, I/o ta’ San Gwann filwaqt li l-attur |-iehor
Bernard sive Benny Abela jopera I|-farm bl-isem ‘Bernard Farm’, fi Triq

Giuseppe D’Arena, Hal Ghaxag.

Permezz tal-kuntratt bejn il-konvenut Direttorat tal-Agrikoltura u l-attur
Michael Vella datat 7 ta’ Marzu, 2013 (a fol. 47 sa 50 tal-process), gie mifthiem
li Michael Vella huwa intitolat ghal ghajnuna taht id-Dairy Restructuring Aid —
Animal Housing Scheme 2002 — 2008 li tammonta ghal disgha u tletin elf u
tlieta u erbghin euro (€39,043), liema hlas ta’ dan I-ammont huwa soggett
ghat-termini u |-kundizzjonijiet ta’ dan il-kuntratt. L-imsemmi ammont ta’
ghajnuna taht id-Dairy Restructuring Aid — Animal Housing Scheme 2002 —

2008 gie mahdum skont il-bills of quantities migjuba fl-Anness 1 (Final Bill for

the constuction of roof structure at ‘Vella Farm’, Off Triqg tal-Balal, Ta’ Sqaq tal-
Mejda, I/o San Gwann), u I-lista bir-rati applikabbli migubja fl-Anness 2,

annessi mal-istess kuntratt.

Permezz tal-kuntratt bejn il-konvenut Direttorat tal-Agrikoltura u I-attur
Bernard sive Benny Abela datat 8 ta’ Marzu, 2013 (a fol. 41 sa 46 tal-process),
gie mifthiem li Michael Vella huwa intitolat ghal ghajnuna taht id-Dairy
Restructuring Aid — Animal Housing Scheme 2002 - 2008 li tammonta ghal
ghoxrin elf, tmin mija u erbgha euro (€20,804), liema hlas ta’ dan l-ammont
huwa soggett ghat-termini u I-kundizzjonijiet ta’ dan il-kuntratt. L-ammont ta’
ghajnuna imsemmi taht id-Dairy Restructuring Aid - Animal Housing Scheme
2002 — 2008 gie mahdum skont il-bills of quantities migjuba fl-Anness 1 (Final
Bill for the constuction of roof structure at ‘Bernard Farm’, Trig Guzeppi
D’Arena, Hal Ghaxaq) u I-lista bir-rati applikabbli migjuba fl-Anness 2, annessi

mal-istess kuntratt.

Annessa ma’ dan il-kuntratt bejn il-konvenut Direttorat tal-Agrikoltura u I-
attur Bernard sive Benny Abela, hemm dikjarazzjoni tal-attur Bernard sive
Benny Abela (a fol. 45 u 46 tal-process) fejn ged jindika l-intenzjoni tieghu illi
jibghat I-ilment formali tieghu lill-Bord ta’ Revizjoni in konnessjoni mal-

ammont tal-ghajnuna kif ikkalkulat mid-Direttorat tal-Agrikoltura.

Kunsiderazzjonijiet ta’ dritt

lI-konvenut Dr. Justin Zahra nomine eccepixxa in linea preliminari li l-azzjoni
mressqa mill-atturi hija improponibbli peress |li hija bbazata fuq relazzjoni
kuntrattwali, liema kuntratt ma kienx komuni bejn |-attur Bernard Abela u I-
attur Michael Vella, bil-konsegwenza illi z-zewg atturi jridu jipprocedu

b’azzjoni separata abbazi tal-kuntratt tieghu.

Dan huwa kaz fejn zewg atturi minflok ressqu |-azzjonijiet taghhom permezz
ta’ zewg kawzi separati, bdew il-kawzi taghhom billi pprezentaw rikors
guramentat wiehed permezz ta’ dik li tissejjah kawza kollettiva jew

kumulattiva.

Sabiex zewg atturi jkunu jistghu jibdew il-kawzi taghhom b’rikors guramentat
wiehed, il-ligi permezz tal-Artikolu 161(3) tal-Kap. 12 tezigi li jridu jigu
sodisfatti certi rekwiziti u cjoe li (i) I-kawzi jkollhom x’jagsmu ma’ xulxin
minhabba fil-mertu taghhom jew (ii) jekk id-decizjoni li tinghata dwar wahda
mill-kawzi tista’ tolqot id-decizjoni dwar il-kawza jew il-kawzi |-ohra u (iii) jekk
il-provi li jingiebu f'wahda mill-kawzi jkunu, generalment, |-istess provi li
ghandhom jingiebu fil-kawza jew fil-kawzi |-ohra. Filwaqt |i l-ewwel Zzewg

rekwiziti huma alternattivi, it-tielet rekwizit irid jigi sodisfatt fi kwalunkwe kaz.

Kif gie deciz mill-Qorti tal-Appell fil-kawza fl-ismijiet Joseph u Monica Grima et

vs. Pierre Buontempo et:

“Qabel ma din il-Qorti tidhol biex tittratta I-meritu, hu mehtieg li tigi
determinata I-kwistjoni sollevata mill-konvenuti dwar il-validita tac-
Citazzjoni. Huma eccepew in-nullita tac-Citazzjoni bhala azzjoni
kollettiva. Fuq dan il-punt, din il-Qorti tagbel mad-decizjoni tal-ewwel
Qorti li gieset permissibbli azzjoni kollettiva fit-termini tal-Artikoli 161(3)
tal-Kodici ta’ Organizzazzjoni u Procedura Civili (Kap. 12 tal-Ligijiet ta’
Malta). Dan I-Artikolu jippermetti li ssir kawza wahda minn diversi atturi
“jekk il-kawzi jkollhom x’jagsmu ma’ xulxin minhabba fil-meritu
taghhom jew jekk id-decizjoni li tinghata dwar wahda mill-kawzi tista’
tolgot id-decizjoni dwar il-kawza jew il-kawzi |-ohra u jekk il-provi li
jingiebu f'wahda mill-kawzi jkunu, generalment I-istess provi li
ghandhom jingiebu fil-kawza jew fil-kawzi I-ohra.”.

Mill-premess jirrizulta li tista’ ssir kawza kollettiva jew ghax il-
pretensjonijiet tad-diversi atturi “jkollhom x’jagsmu ma’ xulxin”, jew
ghax il-provi u I-eventwali decizjoni fuq pretensjoni wahda tista’ “tolgot”
il-pretensjonijiet l-ohra. Kif galet il-Prim’ Awla tal-Qorti Civili fil-kawza
Micallef et vs. Trusted Ltd et °>, mhux mehtieg li I-atturi kollha jkollhom
l-istess interess fil-kawza, jekk kemme-il darba t-talbiet setghu jkunu I-
istess u johorgu mill-istess cirkostanzi. F’dan il-kaz, in-negozju kien
wiehed, ghalkemm kien jinvolvi diversi persuni, u I-poZizzjoni tal-atturi
huma identici. Hu ovvju li I-provi huma marbuta ma’ xulxin u I-
pretensjonijiet tal-atturi huma marbuta wahda mal-ohra, u decizjoni fuq

pretensjoni tista’ tolqot id-decizjoni fuq pretensjoni ohra”.

! Deciza fil-5 ta’ April, 2013.
2pA (JRM) deciza fl-20 ta’ Gunju 2012.

Ghad li l-atturi f'din il-kawza jista’ ghandhom azzjonijiet b’'mertu li jixxiebah,
ma jistax pero jinghad li I-azzjonijiet taghhom b’xi mod ghandhom x’jagsmu
ma’ xulxin minhabba fil-mertu taghhom. ll-mertu tal-azzjoni ta’ kull wiehed
mill-atturi bl-ebda mod m’huwa konness. 1z-zewg atturi f'din il-kawza geghdin
jippretendu minghand il-konvenut il-hlas rispettiv li suppost huma intitolati
ghalih abbazi ta’ zewg kuntratti separati u distinti, bhala ko-finanzjament taht
id-Dairy Restructuring Aid - Animal Housing Scheme 2002 - 2008 ghal xoghlijiet
li huma wettqu fl-irziezet taghhom |i jinsabu f'San Gwann u Hal Ghaxaq

rispettivament.

Min-naha tieghu I-konvenut Dr. Justin Zahra nomine gieghed jirrifjuta li
jeffettwa I-hlas rispettiv pretiz mill-atturi skont il-kuntratt rispettiv taghhom,
minhabba li huma kienu diga bbenefikaw taht mizura ohra (Mizura 121), liema
beneficcju jeskludi li |-istess persuna terga’ tibbenefika taht il-kuntratt mertu

tal-kawza odjerna.

Din il-Qorti tqis li m’hemm ebda konnessjoni bejn I-azzjoni tal-attur Michael
Vella u l-azzjoni tal-attur Bernard sive Benny Abela, ‘il ghaliex ir-relazzjoni
guridika mad-Direttorat tal-Agrikoltura hija wahda separata bbazata fuq

kuntratti differenti b’beneficjarji distinti minn xulxin.

In kwantu ghall-ewwel rekwizit rikjest bl-Artikolu 161(3) tal-Kap. 12 li “I-kawzi
jkollhom x’jagsmu ma’ xulxin minhabba fil-mertu taghhom” (fit-test Ingliz:

“the actions are connected in respect of the subject matter thereof”), din il-

Qorti hija tal-fehma li f'dan ir-rigward tista’ b’analogija taghmel riferiment
ghar-rekwiziti stipulati fl-Artikolu 793(1) tal-Kap. 12 li huma applikabbli meta

jkun hemm konnessjoni ta’ kawza m’ohra.

L-Artikolu 793(1) tal-Kap. 12 jipprovdi |li “meta bejn zewg kawzi jew izjed
imressqin quddiem gorti wahda jkun hemm konnessjoni ta’ suggett, jew, meta
d-decizjoni ta’ wahda tista’ tolgot id-decizjoni |-ohra jew tal-ohrajn, il-qorti

tista’ tordna li d-diversi kawzi jigu mismughin flimkien”.

[l-kriterji stabbiliti bl-Artikolu 793(1) tal-Kap. 12 huma logikament inqas
rigoruzi mir-rekwiziti stipulati bl-Artikolu 161(3) tal-Kap. 12, ‘il ghaliex fis-
sitwazzjoni regolata bl-Artikolu 793(1) iz-zewg kawzi ghalkemm mismughin
flimkien jibgghu zewg kawzi differenti, mentri fis-sitwazzjoni kontemplata bl-
Artikolu 161(3) zewg atturi jew aktar jibdew il-kawzi taghhom b’rikors mahluf

wiehed.

Din il-Qorti tqis illi jekk zewg atturi jkunu ipproponew l-azzjonijiet taghhom
f'kawzi separati flok fl-istess kawza, u fi¢-Cirkostanzi tal-kaz ma tigix milqugha
talba ghall-konnessjoni ta’ azzjonijiet ai termini tal-Artikolu 793(1) tal-Kap. 12,
multo magis iz-zewg azzjonijiet ma setghux ikunu proposti f’kawza wahda

skont id-dispozizzjonijiet tal-Artikolu 161(3) tal-Kap. 12.

Li kieku ghas-sahha tal-argument l-atturi fil-kawza odjerna pprezentaw |-

azzjonijiet taghhom f'kawzi separati minflok b’din il-kawza kumulattiva, din il-

Pagna 12 minn 15
Qrati tal-Gustizzja



Rikors Mahluf Nru. 270/2015

Qorti hija tal-fehma li ma kinitx tordna |-konnessjoni tal-azzjonijiet ai termini
tal-Artikolu 793(1) tal-Kap. 12 peress li ma tezistix konnessjoni ta’ suggett, u,

id-decizjoni ta’ wahda mill-kawzi ma tistax tolqot id-decizjoni tal-kawza |-ohra.

Tenut kont ta’ dan, hija I-fehma konsiderata ta’ din il-Qorti li I-kawzi taz-zewg
atturi fil-kawza odjerna m’ghandhomx x’jagsmu ma’ xulxin minhabba fil-mertu
taghhom u assolutament mhuwiex il-kaz li d-decizjoni li tinghata dwar wahda
mill-kawzi tista’ tolgot id-decizjoni dwar il-kawza |-ohra. It-talbiet tal-atturi
mhumiex l-istess u ma johorgux mill-istess cirkostanzi.> L-azzjonijiet taz-zewg
atturi f'din il-kawza huma bbazati fug zewg kuntratti differenti b’beneficjarji
differenti, u jaghmlu riferiment ghal cirkostanzi differenti, ¢joe talbiet

differenti fir-rigward ta’ xoghlijiet differenti gewwa rziezet differenti.

Terga’ u tghid it-talbiet tal-atturi fil-kawza odjerna huma differenti wkoll ‘il
ghaliex |-attur Bernard sive Benny Abela gieghed jikkontendi li huwa dovut lilu
ammont ikbar minn dak li suppost huwa intitolat ghalih skont il-kuntratt

iffirmat bejnu u Dr. Justin Zahra nomine fit-8 ta’ Marzu, 2013.

L-Artikolu 161(3) tal-Kap. 12 jirrikjedi mhux biss li I-kawzi jkollhom x’jagsmu
ma’ xulxin minhabba fil-mertu taghhom jew li jekk id-decizjoni li tinghata dwar
wahda mill-kawzi tista’ tolqot id-decizjoni dwar il-kawza Il-ohra, imma i fi
kwalunkwe kaz li |-provi li jingiebu f'wahda mill-kawzi jkunu, generalment, |-

istess provi li ghandhom jingiebu fil-kawza |-ohra.

*Ara Joseph Micallef et vs. Trusted Ltd et - PA (JRM) de¢iza fl-20 ta’ Gunju 2012.

Pagna 13 minn 15
Qrati tal-Gustizzja

Anki f'din I-istanza din il-Qorti taghzel |i tapplika t-test li kienet tapplika li kieku
z-zewg atturi f'din il-kawza pprocedew b’zewg kawzi differenti minflok ma
pprezentaw kawza kollettiva taht id-dispozizzjonijiet tal-Artikolu 161(3) tal-
Kap. 12 u xi wiehed mill-atturi jitlob i z-zewg kawzi jinstemghu
kontestwalment flimkien, bil-provi, dokumenti, u xhieda prodotti fiz-zewg
kawzi japplikaw ghal xulxin. Tali talba kienet certament tigi michuda ‘il ghaliex
il-provi, dokumenti, u xhieda li setghu jigu prodotti fiz-zewg kawzi bl-ebda

mod ma japplikaw ghal xulxin.

Tqis illi fic-cirkostanzi I-ewwel eccezzjoni preliminari tal-konvenut jisthoqgilha
li tigi milqugha stante li l-azzjoni kif proposta mill-atturi Michael Vella u
Bernard sive Benny Abela hija improponibbli minhabba li r-rekwiziti stabbiliti

mil-ligi sabiex tigi proposta azzjoni kollettiva f'dan il-kaz ma gewx sodisfatti

Decide

llli ghalhekk ghar-ragunijiet fuq imsemmija lI-ewwel eccezzjoni preliminari

tal-konvenut Dr. Justin Zahra nomine qgieghda tigi milqugha u ghaldaqgstant

il-konvenut gieghed jigi liberat mill-osservanza tal-gudizzju

Bl-ispejjez kontra l-atturi.

Pagna 14 minn 15
Qrati tal-Gustizzja

Moqgrija

TMIEM

Pagna 15 minn 15
Qrati tal-Gustizzja



